
قەیرانی دارایی ئافرەت لە 

ووردەخاتەوە
رایشگەكان د

ئا

خۆڕازاندنەوە 
جوانكردن و 

ەردەوام گرینگی بە خۆ
یان هەیە و ب

ن تایبەتمەندی خۆ
ئەگەرچی ئافرەتا

سەر ئەو خووەی 
ەڕ و ئاسایشی وڵاتیش كاریگەری زۆری لە 

دەدەن، بەڵام باری دارایی و دۆخی ش

ش دروستبوونی 
دەبینین لە پا

رەتان بدەین، 
ەگەر سەرنجی ئارایشگەكانی تایبەت بە ئاف

نمان هەیە. ئ
خا

 كەمتر بووە.
ە كاریان زۆر

ییە و بە هۆی كەمبوونی مووچ
ئەو قەیرانی دارا

شوێنی ئارایشگەكە بە كرێیە 
و كرێشی زۆرە، زۆرجار ترسی 

ئەوەم هەیە نەتوانم كرێی 
دووكانەم بدەم

ئەو ئافرەتانەی كە دەیانناسین 
بە قەرز جوانكارییان بۆ 

دەكەین، واتە تا كاتێك مووچە 
وەردەگرن، حیساب ناكەین

لە رۆژی هاوسەرگیریم نەمتوانی 
بڕۆمە ئەو ئارایشگەی كە خۆم 
حەزم دەكرد،چونكە نرخەكانی 
زۆر گران بوو. بۆیە لە ماڵەوە 

هاوڕێیەكم كاری ئارایشتی 
بۆكردم

ئارایشگە،  بۆ  دەچووم  قژم  بۆیەكردنی  بۆ  مانگێگ  »هەموو 
مانگی وا هەبوو دووجار دەچووم، جا بۆ حەمام زەیت بووایە، یان 
ئەوە ماوەی  بۆیەكردنی پرچ، بەڵام  بۆ  یان  لوولكردنی قژ،  بۆ 
حەوت مانگە نەمتوانیوە بچم، لەبەر ئەوەی ئێستا باری دارایی 
خراپ بووە. وەك هەموو مان دەزانین ئێستا باری ئابووری هەرێمی 
كوردستان گرفتی هەیە و مووچە لە كاتی خۆی نییە و ئەوەشی 
دەدرێ بە كەمیی دەیدەن، ئەمەش كاریگەری زۆری هەیە لەسەر 
بژێوی خەڵك. بۆیە ئێستا وەك جاران ناتوانم بچمە ئارایشگە و 
ناچارم ئەو كارانەی لە ئارایشگە بۆیان دەركردم، لە ماڵەوە خۆم 
بیكەم، بەڵام وەك هی ئارایشگە جوان نییە.« ئەوە قسەی نازە-ـی 
تەمەن 25 ساڵ بوو. ئەو وەك خانمێكی فەرمانبەر ئاماژە بەوە 
فشاری  فەرمانبەرن  هەردووكیان  هاوسەرانەی  »ئەو  كە  دەكات 
زۆریان لەسەرە و ئەم قەیرانی داراییە كێشەی زۆری بۆ دروست 
كردوون، چ بگا بەو خێزانەی كە تەنیا یەكێكیان مووچەخۆرن، 
ئاخۆ دەبێ چۆن گوزەران بكەن؟« گوتیشی: »من ئەو پارەیەی 
دەیدەمە ئارایشگە، ئێستا هەڵیدەگرم بۆ شتێكی پێویستتر، چونكە 
بەو  دانەبەزیوە،  هیچ  و  جارانە  وەك  هەر  نرخیان  ئارایشگەكان 

حاڵەش مووچەكەم بۆم دەرناهێنێ بچمە ئارایشگە«.
رازە ئەحمەد تەمەنی 23 ساڵە و ئافرەتی ماڵەوەیە و وەك خۆی 
بە  ئەو  كردووە.  هاوسەرگیری  مانگە  چوار  ماوەی  باسیكرد، 
نیگەرانییەوە دەڵێت: »بەداخەوە لە رۆژی هاوسەرگیریم نەمتوانی 
بڕۆمە ئەو ئارایشگەی كە خۆم حەزم دەكرد،چونكە نرخەكانی 
زۆر گران بوو. بۆیە لە ماڵەوە هاوڕێیەكم كاری ئارایشتی 
بۆكردم، گەرچی جێی دەستخۆشییە. چونكە زۆر بە منەوە 

ماندوو  رۆژە خۆی  لەو  بەڵام  كرد، 

دڵی  لەبەر  تەنیا  نەبووم،  رازی  خۆم  لە  زۆر  ژیانم  گرینگەی 
هاوسەرەكەم بەرگەم گرت و ئەو رۆژەم تێپەڕاند .«

قەیرانە  بەو  سەبارەت  ئەویش  و  مامۆستایە  كەمال  هاوناز   
دەڵێت:  جوانكاریی خۆی  دۆخی  لە سەر  كاریگەری  و  داراییە 
»پێش ئەوەی ئەم قەیرانە رووبدات، هیچ نەبا دوو هەفتە جارێك 
گۆڕانكاری  دەكەم  حەز  بەردەوام  چونكە  ئارایشگە،  دەچوومە 
نرخەكەی هەرچەندێك  نەبوو  لە شێوەم بكەم، بەلامەوە گرینگ 
با، بەڵام ئێستا لەگەڵ ئەم وەزعە زۆر كەم دەچم بۆ ئارایشگە 
و زۆربەی شتەكان لە ماڵەوە خۆم دەیكەم، بەڵام بێگومان وەك 
»ماوەی  گوتیشی:  هاوناز  دەرناچێ.«  بۆم  ئارایشگە  ئەوەی 
ساڵێكە دەمەوێت برۆكانم تاتۆ بكەم، بەڵام ناتوانم لەبەر ئەوەی 
بەشی هیچ شتێك  دینار و  بۆتە 300 هەزار  ئێستا  مووچەكەم 
ناكات، بەداخەوە ئارایشگەكانیش نرخەكانیان زۆر كەم دابەزاندووە، 

بۆیە خانمان ئێستا زۆر كەم روو لە ئارایشگەكان دەكەن«.
 خاوەنی ئارایشگەی شەهدی لە هەولێر باسی ئەوە دەكات كە 
»بەهۆی قەیرانی داراییەوە كارەكانی جوانكاری و ئارایشگەكان 
زۆر كەم بۆتەوە، چونكە لە ئێستادا باری بژێوی هاووڵاتیان زۆر 
لاواز بووە«. گوتیشی: »هاووڵاتیان لە ئێستادا زۆر كەم بایەخ بە 
جوانكاری دەدەن، چونكە شتی گرینگتر هەن لە ژیاندا و خەڵكی 
كەمدرامەت ناتوانن بە ئارەزووی خۆیان بژین، ئەوانەی كە ئێستا 
دێنە ئارایشگا بە زۆری دەوڵەمەندن و بارایی داراییان زۆر باشە، 
راستە مامۆستا فەرمانبەر و كارمەندیش دێن، بەڵام ئەوان لە چاو 
جاران كەمتر دێن، بە زۆری لە بۆنەكان دێن، یان دوومانگ جارێك 
مامۆستام،  دەڵێ  دێت  هەیە  ئافرەت  جار  زۆر  ئارایشگە.  دینە 
ئەو  دەكەین،  بۆی  هەرزانتر  نرخێكی  بە  ئێمەش  قوتابیم،  یان 
دەكەین،  بۆ  جوانكارییان  قەرز  بە  دەیانناسین  كە  ئافرەتانەی 
واتە تا كاتێك مووچە وەردەگرن، حیساب ناكەین.« سەبارەت بە 
نرخەكانیش گوتی: »هەر لە سەرەتای دروستبوونی ئەم دۆخە 
ئێمە 15%ی نرخەكانمان دابەزاندووە، هەر ئەوەندە دەتوانین 
بە  ئارایشگەكە  شوێنی  چونكە  دابەزێنین،  نرخەكان 
هەیە  ئەوەم  ترسی  زۆرجار  زۆرە،  كرێشی  و  كرێیە 

نەتوانم كرێی دووكانەم بدەم.«

پێویستە بۆ پاراستنی پەرستار 
و نەخۆش كۆدی پیشەیی و 
هەم یاسای ئەرك و مافەكانی 
پەرستار و هەمیش بۆ نەخۆشان 
لە سیستەمی وەزارەتی 
تەندروستیدا هەبێت

ئێمەی  بە  بەڵێن  كۆمەڵێك  بەرپرسانەوە  لەلایەن  »هەرچەندە 
پەرستاران و كارمەندانی تەندروستی درا بۆ باشتركردنی ژیانمان، 
بەڵام وەزیری تەندروستی زۆربەی داواكارییەكانمان بە قەیرانی 
داراییەوە دەبەستێتەوە، لە كاتێكدا مافە دابینكراوەكانی  پەرستار 
لە ئاست زۆری و قورسیی ئەركی  سەرشانی  پەرستاراندا نین و 
بە شێوەیەكی  گشتی  پەرستار غەدری لێكراوە، هاوكات ئێمەی 
پەرستارە ئافرەتەكان لە كاتی ئێشكگرتندا لەگەڵ كەسوكارمان 
بەڵام  لێدەكرێت،  رێگریمان  زۆرجار  و  دەبین  كێشە  تووشی 
خۆشەویستیمان بۆ پیشەكەمان و هەستكردنمان بە بەرپرسیارێتی 

تەحەمولی دەكەین.« 
ئەوە قسەی پەرستار سەمیرە عەلی  بوو. ئەو پێیوایە  باشتركردنی  
تەندروستی   رەوشی  باشكردنی   بە  بەندە  پەرستار  رەوشی ژیانی  
و كەرتی  تەندروستی  بە گشتی  و داوادەكات حكومەت دۆخی 
پەرستاران بەگشتی و پەرستارە ئافرەتەكان بەتایبەتی لەبەرچاو 

بگرێ و بایەخی زیاتریان پێبدرێت.
سیروان نەجات وەك پەرستارێكی بەشی فریاگوزاری سەرەتایی 
هێما بۆ ئەوە دەكات كەوا »تەنیا لە رۆژی جیهانی  پەرستاراندا ئەم 
توێژە بەسەر دەكرێنەوە، دەنا بەرپرسان و تەنانەت خەڵكی سڤیلیش 
هەست بە ئەرك و ماندووبوونی  پەرستاران ناكەن. دەبوا لە رووی 
رێزگرتنەوە خەڵك زیاتر بایەخی بە پەرستاران بدایە و حكومەتیش 
بە دابینكردنی  مووچەی  شیاو و شوێنی  نیشتەجێبوون و پێدانی  
دەرماڵەی  پیشەیی و مەترسی هاوكاری ئەم چینەی بكردایە، 

كە ئەمانە بنەمای  خۆشگوزەرانی  و بەرزكردنەوەی  ئاستی  ژیانی  
پەرستارانن، چونكە دكتۆر بە تەنیا ناتوانێت خزمەت بە نەخۆش 
نەبێت،  لەگەڵدا  بەتوانای   پەرستاری   ستافێك  ئەگەر  بكات، 
بۆیە ناكرێت ئەو رۆڵە گرنگەی  سەرشانی  پەرستار لە بەرچاو 
نەگیردرێت، هەروەها داواكارین لە رووی  زانیاری  و مەعریفییەوە 
پەرە بە تواناكانی  پەرستار بدرێت، بەتایبەت لە رووی كردنەوەی  

خولی  جۆراوجۆر  لە ناوخۆ و دەرەوەی  وڵات.«
رۆژی  بۆ  یادانەی  »ئەو  رایوایە  سەدرەدین،  شیلان  پەرستار 
شوێنی  لە  ئێمە  چونكە  رەمزین،   هەمووی  دەكرێتەوە،  پەرستار 
و  پۆست  كارەكەمان  قەبارەی  پێی  بە  و  خوراوە  مافمان  ترەوە 
شوێنمان بۆ دانەنراوە، ئێمە بەراورد لەگەڵ دكتۆرەكان پلە دووین، 
ئەوان دەرماڵەی مەترسییان لە 100%ـە، بەڵام ئێمە 50%ـە، ئەوان 
پلەبەندییان هەیە كە )مقیم(ـە ئینجا دەبن بە )مقیم دەوری( و  
پاشان دەبن بە )مقیم ئەقدەم( ئێمە هەر لە شوێنی خۆمانین، هەتا 
ماوین یەك شتین بۆ بەخشینی زەویش هەمان شتە، بۆیە داواكارم 
مافەكانمان بۆ بگەڕێننەوە و ئەو سیستمە كۆن و دواكەوتووەی 

تەندروستیش باوی نەماوە«.
هەر سەبارەت بەم باسە پەرستار و پسپۆڕی بواری تەندروستی 
كات،  تێپەڕبوونی  »بە  گوتی:  گوڵان  بۆ  پشدەری،  گوڵاڵە 
هەروەها پڕۆسە و شێوازی پەرستاریش لەگەڵ جیهانی مۆدێڕنەوە 
گۆڕاوە و بەرەو هەنگاوی باشتر چووە، تاكو بتوانێت چاكترین 
خزمەتخوازانی  بە  پێشكەش  خزمەتگووزاری  بەسوودترین  و 

فریشتەكانی بەزەیی داوای 
مافەكانیان دەكەن

)فلۆرانس نایتینگل(ـی بریتانی، ئەو كچە زەنگینەی كە لە 
دایكبوونــی كەوتــە رۆژی 12ی ئایــاری1٨20، ژیانی خۆی 
بــۆ نەخۆشــان و هەژارانــی پەككەوتــە تەرخانكــرد و لــە كاری 

پەرستاری رچەشكێنی كرد و بنەماكانی  ئەم پیشەیەی بە زانست 

كــرد، پەرســتارانیش لــە سەرانســەری جیهانــدا ئــەو رۆژە بــە رۆژی 

پیشەیی خۆیان دەزانن و بەرزی دەنرخێنن، لێ پەرستارانی كوردستان 

گلەیی و گازندەی خۆیانیان هەیە و رەخنەی توندیش لە سیســتمی 

تەندروستی دەگرن و بە سیستمێكی كۆنی دەزانن. بەشداربووانی ئەم 
راپۆرتەی گوڵانیش را و سەرنجی خۆیان هەیە.

گوڵان: كۆمەڵایەتی

ئێمەی پەرستارە ئافرەتەكان 
لە كاتی ئێشكگرتندا لەگەڵ 

كەسوكارمان تووشی كێشە دەبین 
و زۆرجار رێگریمان لێدەكرێت، 

بەڵام خۆشەویستیمان بۆ 
پیشەكەمان و هەستكردنمان 
بە بەرپرسیارێتی تەحەمولی 

دەكەین

تەنیا لە رۆژی جیهانی  
پەرستاراندا ئەم توێژە بەسەر 

دەكرێنەوە، دەنا بەرپرسان 
و تەنانەت خەڵكی سڤیلیش 

هەست بە ئەرك و ماندووبوونی  
پەرستاران ناكەن. دەبوا لە 

رووی رێزگرتنەوە خەڵك 
زیاتر بایەخی بە پرستاران 

بدایە و حكومەتیش بە 
دابینكردنی  مووچەی  شیاو و 

شوێنی  نیشتەجێبوون و پێدانی  
دەرماڵەی  پیشەیی و مەترسی 
هاوكاری ئەم چینەی بكردایە

ساڵانە رێژەی كورسییەكانی 
خوێندن كەمە بۆ پەرستاران 

و تەنیا ١٠ كورسی لە كۆلیژی 
پەرستاری و ١٠ كورسی لە 

پەیمانگەی تەكنیكی هەیە، 
ئەویش بە بوونی مەرجی زۆر 
قورس كە هەردەم لە پێشیان 

رێگر بووە

تەندروستی بكات. پەرستاری هەروەكو زۆرێك لە پیشەكانی تری 
كۆمەڵگە، پیشەیەكی پێویست و پیرۆزە و پێویستە بە دیدێكی 
فراوان هەڵسەنگێندرێت و مامەڵەی گونجاوی لەگەڵدا بكرێت. 
هەروەها پێویستیشە كە لە ناو ئەم پیشەیەدا جیاوازی لە نێوان 
وەكو  پێوەندیدار  لایەنەكانی  هەموو  بۆ  هەبێت  مافدا  و  ئەرك 
پەرستار و نەخۆش و پێشكەشكاری خزمەتگوزاری تەندروستی بە 
شەفافی ئەرك و مافیان دیار بێت. بۆ نموونە لە وڵاتی هۆڵەندا 
پەرستاریم  پایەكانی  لە  جۆر   2 و  ساڵ   ٧ ماوەی  بۆ  من  كە 
خوێندووە، واتە پایەی 3 و ٤، ئێمەی پەرستار بە كۆدی پیشەیی 
كار دەكەین و ئەرك و مافەكانمان، هەروەها مافەكانی نەخۆشان 
لایەنی  لەلایەن   2015 واتە  پار  ساڵی  كۆدە  ئەم  دیاریكراون. 
خاڵی   ٤ پیشەییەدا  كۆدی  لەو  كراوەتەوە.  ئوپدێت  پێوەندیدارەوە 

سەرەكی دەردەكەون:
1- ٩ خاڵ پێوەند بە چۆنیەتی ئەنجامدانی پیشە.

2- 13 خاڵ پێوەند بە نەخۆش.
3- ٨ خاڵ پێوەند بە لایەنەكانی هاوكار- یان ئەو دەزگایانەی 

كە پێكەوە كار دەكەن.
٤-٧ خاڵ سەبارەت بە كۆمەڵگە.

ئەم كۆدە یاسا و ریساكان دەستنیشان دەكات و هاوكاری پەرستارە 
بۆ بەرپرسیارێتی لە پیشەكەیدا.

تەندروستی  دەزگای  و  وەزارەت  ناو  لە  تایبەت  یاسای  هەندێك 
وڵاتدا كاران وەكو: 

خاوەن  لە  هەندێك  كە   Wet BIG واتە  تۆمار،  یاسای   .  1
پیشەكان تۆمار كراوە وەكو پزیشكان، پەرستاران، فیزیۆتڕپیستەكان، 
نموونە  بۆ  ئەوە  و...تاد.  تەندروستی و كۆمەڵایەتی  توێژەرانی 
ئەوان  بدات،  ئەنجام  هەڵەیەك  پیشانە  خاوەن  لەو  یەكێك  ئەگەر 

لەگەڵ یاسا بۆ كاری پێویست هەنگاو دەنێن.
 . 2یاسای Wet WGBO كە تێیدا چۆنییەتی چارەسەری 

تێدا هاتووە.
3. یاسای Wet BOPZ كە تێیدا هاتووە بۆ خەواندنی نەخۆش 
نەخۆشیەكانی  بە  تایبەت  كلینیكی  یاخود  نەخۆشخانە  ناو  لە 

پەیوەست بە لایەنی دەروونی وەكو تێكچوونی ئەقڵی.
٤ . یاسای WBP كە تێیدا هاتووە چۆن نهێنی پارێزی دەبێت.
بە گشتی لە ئەوروپا و لە هۆڵەندا بە تایبەت میتۆدی پەرستاری 
جیاوازە تاكو لە كوردستان، لە ئەوروپا نەخۆش بە شێوەی گشتی 
تۆتاڵیتی ئەژمار دەكرێت. واتە من وەكو پەرستار بەرپرسیارێتی 
نەخۆشێكم هەر لە پاك وخاوێنكردنی تاكو دەرمانكردنی. بەڵام 
پێموایە لە كوردستاندا وەكو رابردوویەكی زۆر كۆن كار دەكرێت 
كە پەرستارێك كە پەیمانگەی تەواو كردووە، ئیتر نابێت هاوكاری 
نەخۆش بكات بۆ خۆراك خواردن، یاخود جێگەكەی پاك بكاتە 
...هتد،  دەرزیلێدانی  و  برینپێچان  بەرپرسی  دەبێتە  ئەو  تەنیا  و 
پێویستییەكانی  ئەنجام گەیاندنی سەرجەم  بە  هۆڵەندا  لە  بەڵام 
نەخۆش كە پەیوەستە بە تەندروستی و نەخۆشییەكەی دەكەوێتە 
بە  لە ئەوروپا بە گشتی و لە هۆڵەندا  سەر پەرستار. هەروەها 
ئەویش  كە  دەكرێت  مارجۆری گۆردن  میتۆدی  بە  تایبەت،كار 
بۆیە سیستەمی  پێكهاتووە.  نەخۆش  بۆ  لە 11 خاڵی سەرەكی 
پەرستاری لە كوردستان و لە ئەوروپادا زۆر جیاوازی هەیە. لە 
لایەكەوە، پەرستارانی كوردستان بە بۆچوونی من نەپارێزراون لە 
ئەو مەترسییانەی كە لەسەریانە، یان پشتیوانی یاساییان نییە و 
هیچ كۆدێكی پیشەیی نییە كە رێنماییان بكات، تاكو ئەرك و 
مافەكانی راستەقینەی خۆیان بزانن و هەم پیشەكەیان بە باشتر 

ئاراستەی  گونجاو  و  سنوور  بە  خزمەتگوزاری  و  بكەن  كارا 
خزمەتخوازانی تەندروستی واتە نەخۆشان بكەن و هەمیش خۆیان 
بۆ  پێویستە  بۆچوونی من  بە  بن.  پارێزراو  یاساییەوە  رووی  لە 
پاراستنی پەرستار و نەخۆش كۆدی پیشەیی و هەم یاسای ئەرك 
سیستەمی  لە  نەخۆشان  بۆ  هەمیش  و  پەرستار  مافەكانی  و 
لە  ئەوە خاڵێكی گرنگە كە من  تەندروستیدا هەبێت.  وەزارەتی 
وەكو  كوردستان ساڵی 2011دا  تەندروستی  وەزارەتی  كۆنگرەی 
ئەگەر  پێموایە  كۆتاییدا  لە  كرد.  پێشنیارم  چاكسازی  خاڵێكی 
كۆدی پیشەیی و یاسای ئەرك و مافی نەخۆشان هەبێت و كاری 
پێ بكرێت، ئەوا هیچ پەرستارێك لە كوردستاندا لە پیشەكەی 

ناڕازی نابێت.«
گشتی  بەڕێوەبەرایەتی  سنووری  لە  پەرستاری  ئاماری  بەپێی 
تەندروستی هەولێر ٤5٧0 پەرستارە، ٤0٧یان دەرچووی زانكۆن، 
ئامادەیی  دەرچووی  10٦٨یان  پەیمانگان،  دەرچووی  21٨2یان 
دەخوێنن،  ساڵ  سێ  ناوەندی  سێی  دوای  لە  كە  پەرستارین 
پەرستاریش ٤٦1 دەرچووی قوتابخانەی پەرستارین كە لە دوای 
شەشی سەرەتایی سێ ساڵ دەخوێنن، ٤52 یاریدەدەری پەرستایش 

دەرچووی خولی پەرستارین.
 

هەوراز فارس پەرستاری زانكۆ و لێپرسراوی هۆبەی پەرستاری 
ئەو  وەڵامی  لە  هەولێر،  تەندروستی  بەڕێوەبەرایەتی گشتی  لە 
پرسیارەدا كە ئایا ئەو خزمەتانەی بە پەرستاران كراوە لە ئاست 
ماندووبوون و شەونخوونیاندا بووە، گوتی: »نە لە رووی مادی 
و نە لە رووی مەعنەوییەوە نەتوانراوە داخوازییەكانی پەرستاران 
لە  كە  پارەیەش  بڕە  ئەو  بكرێت،  جێبەجێ  تەواو  بەشێوەیەكی 
ئێستادا پەرستاران وەریدەگرن بە بەراورد لەگەڵ كارەكانیان زۆر 
لەسەر  تەندروستی  گرانەكانی  و  قورس  ئەركە  چونكە  كەمە، 
شانی پەرستارانە، ئەگەر مووچەی پەرستاران بەراورد بكەین بە 
پەرستارانی وڵاتانی دیكە، دەبینین زۆر زۆر كەمە، جگە لەوەی 
داخوازی زۆری پەرستاران لەسەر درێژەپێدان بووە لە پەیمانگا و 
زانكۆ، بەڵام بەداخەوە ساڵانە رێژەی كورسییەكانی خوێندن كەمە 
بۆ پەرستاران و تەنیا 10 كورسی لە كۆلێژی پەرستاری و 10 
كورسی لە پەیمانگەی تەكنیكی هەیە، ئەویش بە بوونی مەرجی 
زۆر قورس كە هەردەم لە پێشیان رێگر بووە و نەمانتوانیوە چارەی 
بكەین، چونكە وەزارەتی خوێندنی باڵا رێگر بووە و هاوكارمان 
نەبووە. لەگەڵ هەموو ئەوانەشدا هەردەم لە ناوەندەكانی تەندروستی 
ئەركی پەرستاران بە هەند وەرگیراوە و رێزیان لێگیراوە، بەڵام لە 
ئاست چاوەڕوانی ئەوان نەبووە. ژمارەی پەرستارانیش بە بەراورد 
نەخۆشخانەكان  ناو  لە  بەتایبەت  كەمە،  زۆر  كارەكانیان  لەگەڵ 
برا  شانی  بە  شان  پەرستارانیش  چونكە  جەنگ،  بەرەكانی  و 
پێشمەرگەكان لە بەرەكانی جەنگن.« لە وەڵامی ئەو پرسیارەشدا 
پەرستاران  ئاشتكردنەوەی  بۆ  چییە  داهاتووتان  پلانی  ئایا  كە 
هۆبەی  لێپرسراوەی  ئەو  دەزانن؟  مەغدوور  بە  زۆر  خۆیان  كە 
گوتی:  هەولێر  تەندروستی  گشتی  بەڕێوەبەرایەتی  پەرستاری 
»هەوڵی زیادكردنی كورسییەكانی خوێندنمان داوە بۆ پەرستاران 
بۆ درێژەدان بە خوێندن لە خوێندنی باڵا )ماستەر + دكتۆرا( 
و زانكۆ و پەیمانگاكان بۆ بەرەپیش بردنی كەرتی تەندروستی، 
زیادكردنی ژمارەی پەرستاران ئەویش بە دامەزراندنیان كە ماوەی 
3 ساڵە دامەزراندن راگیراوە، هاوتاكردنی دەرماڵەی ترسناكی لە 

ناوەندەكانی تەندروستی كە لە ئێستادا جیاوازی هەیە.«

ئافرەتی كورد وەك باوك و 
برا و هاسەر و كوڕەكانیان 
دەتوانن دەست بدەنە چەك و و 
پارێزگاری لە خاك و نامووس و 
كەرامەتی نەتەوەییمان بكەن

ئافرەتێك لە تەمەنی مێرمنداڵییەوە 
خزمەتی پێشمەرگە دەكات

بە بارەتەقای تەمەنی ســەد ســاڵەی ســایكس پیكۆ، بە هەموو شــێوەیەك غەدر لە كورد كراوە و بە درێژایی ئەو ســەدەیە تووشــی كارەسات 
و كۆمەڵكــوژی و پاكتاوكــردن بــووە، كوردیــش لــە بەرانبــەر زەوتكردنــی مافەكانیــدا دەستەوەســان نەبووە، شــۆڕش و خەباتی كــردووە و لە 
شــەڕی خۆهێشــتنەوەدا ســەركەوتوو بــووە، گەلێــك نەبــەردی سەرفرازانەشــی لــە مێــژووی خۆیــدا تۆمار كــردووە، ئافرەتــی كوردیش لەو 

سەروەرییەدا پشكی شێری بەردەكەوێت. یەكێك لەو ئافرەتانەی كە لە تەمەنی مێرمنداڵییەوە 
لــە دوای هەڵتۆقینــی دڕندەكانــی  خزمەتــی پێشــمەرگە دەكات و 

داعش و پەلاماردانی خاكی پیرۆزی كوردســتان، هەتا هەنوكە بە 
دابینكردنی خواردەمەنی بەتام و وزەبەخش، خۆبەخشانە خزمەتی 
پێشــمەرگە دەكات. لە ئێســتادا فایزە سەلیم لە بەرەكانی شەڕی 
دژی تاریكدڵانــی تیرۆریســتی داعــش-دا ناوێكــی ئاشــنایە و 
گوڵان بە پێویستی زانی ئەو خاتوونە وڵاتپارێزە بەسەر بكاتەوە و 

كار و ئامانج و خەونەكانی بخاتەڕوو.

چەپەڵــی  دەســتی  و  بەزەیــی  بــێ  قــەدەری  ئەگەرچــی 
ئەنفالكــەران وایكــردووە پتــر جلوبەرگێكــی ســەرتاپێ رەش 
لەبــەر دەكات، بەڵام دڵە ســپییە رەنــگ بەفرینەكەی بەردەوام 
هیوای پێدەبەخشێت و برینی قووڵی خەمی سێ كوڕە مامی 
ئەنفالكراوی ماڵباتەكەی و گشت ئەنفالكراوانی گەرمیان و 

بارزان بە خزمەتكردنی پێشمەرگە سارێژ دەكات. 
فایــزە ســەلیم ســاڵی 1٩٦٩ لــە گونــدی ســەرگەلی لە دایك 
بــووە و ئێســتا دایكــی نــۆ منداڵــە و وەك خۆی باســیكرد لە 
پێشــمەرگەی  تەمەنــی نەوجەوانییــەوە خزمەتــی هێزەكانــی 
كردووە. ئەو خاتوونە نیشتمانپەروەرە بەمجۆرە باسی رابردووی 

سەرفرازانەی خۆی دەكات: 
و  بــووم  پێشــمەرگە  شــەیدای  منداڵییــەوە  لــە  هــەر  »مــن 
هاوكارییانــم كــردووە و لــە ســاڵی 1٩٨٦ تــا 1٩٨٨ رۆژانــە 
500 تا 1000 نانم بۆ پێشــمەرگەكان دەكرد. پاشــان ئاوارەی 
توركیــا و ئێــران بووین و لە ســاڵی 1٩٩1 و لەكاتی ڕاپەرێنە 
مەزنەكەی باشــووری كوردســتان گەڕاینەوە بۆ زێدی خۆمان 
و هەتــا ئێســتاش لــە دهۆكی دەلال نیشــتەجێین. هەر لەگەڵ 
گەڕانەوەمان دەســتم بە كاری حزبی كردووە و هەتا ئێســتاش 
شــەرەفمەندم كە ئەندامی یەكێتی ئافرەتانی كوردســتانم، ئەو 
یەكێتییــەی كــە بــە فەرمانــی باوكــی رۆحــی و نەتەوەییمان 
مەلا مستەفا بارزانی دامەزرا، بۆ ئەوەی ئافرەتانی كوردیش 
وەك پیــاوان تێكەڵــی سیاســەت و كاری حزبی ببن و هاوكات 
بــۆ دەســتەبەركردنی مافەكانی خۆیــان و نەتەوەكەیان خەبات 
بكــەن. لــە دەســتپێكی شــەڕی تیرۆریســتانی داعــش خۆم و 
چەنــد هەڤاڵــم بــەردەوام خزمەتــی ئاوارەكانمــان كــردووە، لــە 
201٤/٨/3 ـــەوە هەتا ئێستا لە زۆربەی بەرەكانی شەڕ هەر 

لە كەركووكەوە تا شــنگال ٨٤ جار ســەردانی پێشــمەرگەمان 
كردووە و بە كاروان خواردەمەنیمان بۆ بردوون«.

فایزە هەر ســەبارەت بە خزمەتكردنی پێشــمەرگە لە بەرەكانی 
شــەڕدا، باســی ئــەوە دەكات كــە »جگە لە خەڵكــی خێرخواز 
هیچ كەسایەتییكی حزبی و حكوومی هاوكاری نەكردووین، 
بــەڵام وەك تەقدیرنامــە و پشــتیوانی مەعنــەوی هەندێــك لــە 
رێزیــان  پێشــمەرگە  فەرماندەكانــی  و  پارتــی  بەرپرســانی 
گرتوویــن.« گوتیشــی: »ئێمــە چەنــد هەڤاڵــی ئافرەتیــن 
ئامادەكردنــی  و  چێشــتلێنان  ســەرقاڵی  خۆبەخشــانە  كــە 
خواردەمەنیــن بــۆ بــرا پێشــمەرگەكانمان لــە بەرەكانــی شــەڕ، 
هەروەهــا چــوار ئۆتۆمبێڵ بــۆ هەڵگرتنی نەفەرات و شــەش 
پیــكاب بۆ گواســتنەوەی خواردەمەنییەكان هاوكاریمان دەكەن 
كــە شــۆفێرەكانیان هەموویــان بە بێ بەرامبەر و خۆبەخشــانە 
هاوكارمانن، جگە لەوانەش مەزاری پیرۆزی شــەهیدان ســەر 
دەكەینەوە، كە هەموو نەتەوەكەمان قەرزباری خوێنی گەشی 

ئەوانن«.
فایــزە لــە درێــژەی ئاخافتنەكەیــدا جەخــت لــەوە دەكاتەوە كە 
»ئافرەتــی كــورد وەك بــاوك و بــرا و هاســەر و كوڕەكانیــان 
دەتوانن دەست بدەنە چەك و و پارێزگاری لە خاك و نامووس 
»ئێمــەی  گوتیشــی:  بكــەن.«  نەتەوەییمــان  كەرامەتــی  و 
ئافرەتانیــش هەموومــان ئامادەیــن وەك بــرا پێشــمەرگەكانمان 
پێشــەوەی  قارەمانــەكان  پێشــمەرگە  بــەڵام  بكەیــن،  شــەڕ 
ســەنگەرەكانیان پتەو كردووە و پێویســتیان بە ئێمە نییە، بۆیە 
ئێمەش دەبێت بە شــێوەیەكی دیكە خزمەتیان بكەین و رێزیان 
بگریــن، هیواداریشــم بەو خواردنەی كە بۆیــان دابین دەكەین، 

توانیبێتمان ئەركی سەر شانمان جێبەجێ بكەین. 

گوڵان: كۆمەڵایەتی

پێشمەرگە قارەمانەكان 
پێشەوەی سەنگەرەكانیان پتەو 
كردووە و پێویستیان بە ئێمە 
نییە، بۆیە ئێمەش دەبێت بە 

شێوەیەكی دیكە خزمەتیان 
بكەین و رێزیان بگرین، 

هیواداریشم بەو خواردنەی 
كە بۆیان دابین دەكەین، 

توانیبێتمان ئەركی سەر شانمان 
جێبەجێ بكەین

شەرەفمەندم كە ئەندامی یەكێتی 
ئافرەتانی كوردستانم، ئەو 
یەكێتییەی كە بە فەرمانی 

باوكی رۆحی و نەتەوەییمان 
مەلا مستەفا بارزانی دامەزرا، 
بۆ ئەوەی ئافرەتانی كوردیش 

وەك پیاوان تێكەڵی سیاسەت و 
كاری حزبی ببن

تی
ڵایە
مە
كۆ


